
这篇关于形容元宵节的诗句的文章，是特地为大家整理的，希望对大家有所帮助！　　1、《水龙吟•绍兴甲子上元有怀京师》　　(宋)向子諲　　华灯明月光中，绮罗弦管春风路。　　龙如骏马，车如流水，软红成雾。　　太液池边，葆真宫里，玉楼珠树。　　见飞琼...
这篇关于形容元宵节的诗句的文章，是特地为大家整理的，希望对大家有所帮助！
　　1、《水龙吟•绍兴甲子上元有怀京师》
　　(宋)向子諲
　　华灯明月光中，绮罗弦管春风路。
　　龙如骏马，车如流水，软红成雾。
　　太液池边，葆真宫里，玉楼珠树。
　　见飞琼伴侣，霓裳缥缈，星回眼、莲承步。
　　笑入彩云深处，更冥冥、一帘花雨。
　　金钿半落，宝钗斜坠，乘鸾归去。
　　醉失桃源，梦回蓬岛，满身风露。
　　到而今江上，愁山万叠，鬓丝千缕。
　　2、《鹧鸪天•上元启醮》
　　(宋)张孝祥
　　子夜封章扣紫清，五霞深里佩环声。驿传风火龙鸾舞，步入烟霄孔翠迎。
　　瑶简重，羽衣轻，金童双引到通明。三湘五管同民乐，万岁千秋与帝龄。
　　3、《传言玉女•钱塘元夕》
　　(宋)汪元量
　　一片风流，今夕与谁同乐?
　　月台花馆，慨尘埃漠漠。
　　豪华荡尽，只有青山如洛。
　　钱塘依旧，潮生潮落。
　　万点灯光，羞照舞钿歌箔。
　　玉梅消瘦，恨东皇命薄。
　　昭君泪流，手捻琵琶弦索。
　　离愁聊寄，画楼哀角。

